
5 Þjónustu-, sölu- og afgreiðslufólk
Þjónustu-, sölu- og afgreiðslufólk veitir persónulega þjónustu og öryggisgæslu í tengslum við ferðalög, heimilishald,
veitingaþjónustu, umönnun eða varnir gegn eldsvoðum og glæpum eða þá að það situr fyrir vegna listsköpunar og
auglýsinga og stundar sýningarstörf eða kynnir og selur vörur í heildsölu- og smásöluverslunum og svipuðum stofnunum,
svo og í sölubásum og á mörkuðum. Fyrir flest störf í þessum bálki er krafist kunnáttu skv. öðru kunnáttustigi ÍSTARF
95.
Verkefni í þessari deild felast venjulega í: að skipuleggja og reiða fram þjónustu á ferðalögum; að halda heimili; að búa
til og reiða fram mat og drykki; að gæta barna; að stunda einfalda hjúkrun og svipaða umönnun á einkaheimilum eða
stofnunum; að veita persónulega þjónustu, s.s. hárskurð og snyrtingu; að veita fylgdarþjónustu; stunda stjörnuspeki og
spá fyrir fólki; að snyrta lík; að sinna útfararþjónustu; að vernda einstaklinga og eigur gegn eldsvoðum og glæpum og
halda uppi lögum og reglu; að sitja fyrir vegna auglýsinga og listsköpunar og sýna vörur; að selja vörur í heildsölu- eða
smásöluverslunum og í sölubásum og á mörkuðum; að kynna vörur fyrir væntanlegum viðskiptavinum. Verkstjórn
annarra starfsmanna getur falist í starfssviðinu.

51 Starfsfólk við þjónustu- og gæslustörf
Starfsfólk við þjónustu- og gæslustörf veitir persónulega þjónustu og sinnir öryggisgæslu í tengslum við ferðalög,
heimilishald, veitingaþjónustu, snyrtiþjónustu eða varnir gegn eldsvoðum og glæpum.
Verkefni í þessari deild felast venjulega í: að skipuleggja og reiða fram þjónustu á ferðalögum; að halda heimili fyrir
aðra; að búa til og reiða fram mat og drykki; að gæta barna; að stunda einfalda hjúkrun og svipaða umönnun á
einkaheimilum eða stofnunum; að veita persónulega þjónustu, s.s. hárskurð og snyrtingu; að veita fylgdarþjónustu;
stunda stjörnuspeki og spá fyrir fólki; að snyrta lík; að sinna útfararþjónustu; að vernda einstaklinga og eigur gegn
eldsvoðum og glæpum og halda uppi lögum og reglu. Verkstjórn annarra starfsmanna getur falist í starfssviðinu.

511 Farþjónar
Farþjónar og aðrir við skyld störf sinna ýmissi persónulegri þjónustu í sambandi við flugferðir, skipaferðir og
áætlunarferðir með bílum og stunda leiðsögu fyrir einstaklinga og hópa í ferðum, útsýnis- og kynnisferðum.
Verkefnin felast venjulega í: að sjá um þægindi og öryggi farþega; að reiða fram mat og hressingu; að veita nauðsynlegar
eða umbeðnar upplýsingar og svara ýmsum spurningum í sambandi við ferðina; að safna farmiðum eða selja í almennings-
farartækjum; að fylgja einstaklingum eða hópum á útsýnis- eða kynnisferðum og benda á athyglisverða staði; að veita
aðra leiðsöguþjónustu. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

5111 Flugfreyjur og skipsþjónar
Flugfreyja, flugþjónn, hlaðfreyja, hlaðþjónn, skipsþerna, skipsþjónn

5112 Bílþjónar
Bílfreyja, bílþjónn

5113 Leiðsögumenn
Aðstoðarmaður leiðsögumanns, fararstjóri, leiðsögumaður

512 Þjónustufólk á heimilum og í  veitingahúsum
Þjónustufólk á heimilum og í veitingahúsum skipuleggur, hefur umsjón með og sinnir þjónustu- og hússtörfum í
fyrirtækjum, stofnunum eða á einkaheimilum eða sinnir alls kyns störfum í sambandi við matseld og framreiðslu matar
og drykkjar í fyrirtækjum, stofnunum, á einkaheimilum eða skipum.
Verkefnin felast venjulega í: að ráða, þjálfa og segja upp þjónustufólki á heimili; að skipuleggja og stýra starfi
þjónustufólks á heimili; að sjá um almenna velferð og viðeigandi hegðun einstaklinga á stofnunum; að stjórna innkaupum,
geymslu og afhendingu á vörum; að undirbúa og elda mat; að reiða fram mat og drykki. Verkstjórn annarra starfs-
manna getur falist í starfssviðinu.
Störf í þessum klasa eru flokkuð í eftirfarandi starfaflokka:

5121 Ráðskonur
Bryti á heimili, bústýra, húsbóndi í heimavist, húsmóðir í heimavist , kjallarameistari, leirmunavörður, línstjóri,
ráðskona á heimili, ráðskona í matsal, ráðskona á stofnun

5122 Matsveinar
Matráðskona, matráðsmaður, matreiðslumeistari, matselja í fyrirtæki, matsveinn á hóteli, matsveinn á skipi,
smurbrauðsdama

5123 Þjónar og barþjónar
Barþjónn, framreiðslumaður, salþjónn, veitingaþjónn, vínþjónn, þerna, þjónn, yfirþjónn

513 Starfsfólk við umönnun
Starfsfólk við umönnun og skyld störf sinnir barnagæslu og aðstoðar við gæslu skólabarna, sinnir ýmsum störfum til
aðstoðar við lækna og hjúkrunarfólk á spítölum og öðrum stofnunum, sinnir heimilisþjónustu eða aðstoðar dýralækna,
lyfjafræðinga og aðra sérfræðinga í störfum þeirra.
Verkefnin felast venjulega í: að gæta barna vinnuveitanda og aðstoða kennara við gæslu barna í matartíma, frímínútum
eða skólaferðum; að veita lágmarkshjúkrun og aðra umönnun á sjúkrahúsum og svipuðum stofnunum eða á heimilum
sjúklinga; að aðstoða dýralækna, lækna, tannlækna og lyfjafræðinga við störf þeirra. Verkstjórn annarra starfsmanna
getur falist í starfssviðinu.
Störf í þessum klasa eru flokkuð í eftirfarandi starfaflokka:

5131 Starfsfólk við barnagæslu
Barnfóstra, barnfóstra á einkaheimili, dagmamma, forstöðumaður gæsluvallar, starfsmaður á gæsluvelli,
starfsmaður í leikskóla, starfsmaður í skólamötuneyti, starfsmaður við dagsvistun, starfsmaður við gæslu
skólabarna,  uppeldisfulltrúi við barnagæslu

5132 Starfsfólk við umönnun á stofnunum
Aðstoðarmaður hjá tannlækni, aðstoðarmaður í heilsugæslustöð, aðstoðarmaður á sjúkrahúsi, aðstoðarmaður
í skólaathvarfi, aðstoðarmaður við skólahjúkrun, gangastúlka, gæslumaður í heilbrigðisstofnun, gæslumaður
í heimavist, klínikdama á læknastofu, klínikdama á tannlæknastofu, starfsmaður á elliheimili, starfsmaður á
sjúkrahúsi, starfsmaður á tannlæknastofu, vökukona, vökumaður

5133 Starfsfólk við heimilishjálp
Heimilishjálp, starfsmaður við heimilishjálp

5139 Starfsfólk við umönnun ófl.a.
Starfsmaður við dýralækningar

514 Annað starfsfólk við persónulega þjónustu
Annað starfsfólk við persónulega þjónustu sinnir ýmsum störfum við að snyrta útlit einstaklinga, veita fylgd og félagsskap
eða hafa umsjón með fatnaði og öðrum plöggum í eigu vinnuveitanda, eða sinnir líksnyrtingu og útfararþjónustu.
Verkefnin felast venjulega í: að klippa og snyrta hár; að raka og snyrta skegg; að veita andlitssnyrtingu og leggja farða;
að snyrta og lakka neglur og lækna minniháttar kvilla á fótum manna; að aðstoða viðskiptavini við böð og nudda þá
lítilsháttar; að veita þjónustu sem fylgdarfólk eða einkaþjónar; að snyrta lík og veita útfararþjónustu. Verkstjórn annarra
starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

5141 Hárskerar, rakarar og snyrtifræðingar
Fótsnyrtir, hárgreiðslumaður, hárgreiðslumeistari, hárskeri, hárskurðarmeistari, nuddari, rakari, snyrtifræðingur,
snyrtir

5142 Fylgdarfólk og einkaþjónar
Einkaþjónn, lagsmær

5143 Útfararstjórar og líksnyrtar
Jarðarfararstjóri, líksnyrtir, útfararstjóri

5149 Starfsfólk við persónulega þjónustu ófl.a.
Fylgdarkona, fylgdarmaður, gestgjafi í félagsheimili

515 Stjörnuspekingar og spámenn
Stjörnuspekingar, spámenn og aðrir við skyld störf spá fyrir um atburði í framtíð einstaklinga með aðferðum
stjörnuspekinnar eða öðrum aðferðum og vara við eða leiðbeina um framtíðina.
Verkefnin felast venjulega í: að spá fyrir um atburði í framtíðinni á grundvelli afstöðu fasta- og reikistjarna á tilteknum
tímum eða einkennum í lófum viðskiptavina, tiltekinnar niðurröðunar spila, sem lagt er af handahófi, eða afstöðu
telaufa eða kaffidreggja í bollum og annarra slíkra aðferða.
Störf í þessum klasa eru flokkuð í eftirfarandi starfaflokka:

5151 Stjörnuspámenn
Stjörnuspámaður

5152 Spámenn og lófalesarar
Spámaður, spákona, lófalesari

516 Starfsfólk við gæslustörf
Starfsfólk við gæslustörf ver einstaklinga og eignir gegn bruna eða öðrum hættum, sinnir löggæslu og heldur uppi
lögum og reglu.
Verkefnin felast venjulega í: að stunda brunavarnir, slökkva elda og bjarga einstaklingum, eigum og vörum úr eða eftir
eldsvoða og stærri slys; að halda upp lögum og reglu, vernda einstaklinga og eigur gegn hættum og glæpaverkum og
handtaka einstaklinga fyrir lögbrot; að stýra umferð og taka ráðin á slysstað; að vakta og halda uppi aga meðal vistmanna
í fangelsum, betrunarhúsum eða vinnuhælum; að líta eftir og taka þátt í ræstingu, einföldum viðgerðum á og viðhaldi
fjölbýlishúsa, hótela, skrifstofa, kirkna og annarra bygginga; að framfylgja reglum um t.d. hávaða eða umgengnireglur
í slíkum byggingum; að sinna ýmissi þjónustu við fjarstadda leigjendur, íbúðareigendur eða gesti, s.s. taka við sendingum
fyrir þeirra hönd eða veita gestum þeirra upplýsingar. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

5161 Brunaverðir
Brunavörður, slökkviliðsmaður, varðstjóri á slökkvistöð

5162 Lögreglumenn
Lögreglufulltrúi við löggæslu,  lögreglumaður á lögreglustöð, lögreglumaður við almenna löggæslu,
lögreglumaður í víkingasveit, umferðarlögreglumaður, lögregluvarðstjóri, stöðvarmaður á lögreglustöð

5163 Fangaverðir
Fangavörður

5164 Húsverðir
Forstöðumaður íþróttahúss, gæslumaður í ráðuneyti, gæslumaður í safni, gæslumaður í sýningarsal, húsvörður,
kirkjugarðsvörður, kirkjuvörður, kyndari við húshitun, leikmunavörður, ráðsmaður á safni, ræstingamaður
með húsvörsluskyldu

5169 Starfsfólk við gæslustörf ófl.a.
Baðstrandarvörður, baðvörður, bátsmaður á varðskipi, björgunarsveitarmaður, dómvörður, hafnarvörður, háseti
á varðskipi, landgræðsluvörður, landvörður, lífvörður, mæðiveikivörður, sjúkraflutningamaður, skógarvörður,
sundlaugarvörður, svæðisvörður, varðmaður, veiðieftirlitsmaður, veiðivörður, öryggisvörður

52 Afgreiðslu-, sölu- og sýningarfólk
Afgreiðslu-, sölu- og sýningarfólk situr fyrir vegna listsköpunar og auglýsinga og stundar sýningarstörf eða kynnir og
selur vörur í heildsölu- eða smásöluverslunum og svipuðum stofnunum, í sölubásum og á mörkuðum eða með því að
ganga í hús eða hringja til fólks og bjóða varning til sölu.
Verkefni í þessari deild felast venjulega í: að að sitja fyrir vegna auglýsinga og listsköpunar og vörusýninga; að selja
vörur í heildsölu- eða smásöluverslunum og söluturnum sem gjarnan eru settir upp á tilteknum stöðum og mörkuðum;
að kynna vörur fyrir væntanlegum viðskiptavinum; að selja vörur með því að ganga hús úr húsi eða með símhringingum.
Verkstjórn annarra starfsmanna getur falist í starfssviðinu.

521 Tískusýningarfólk og annað sýningarfólk
Tískusýningarfólk og annað sýningarfólk klæðist og sýnir föt og annað, sem er til sölu, eða kemur fram sem fyrirsætur
í auglýsingum eða vegna listsköpunar.
Verkefnin felast venjulega í: að klæðast fötum og bera ýmsa fylgihluti til að sýna viðskiptavinum í sýningarsölum
framleiðenda, heildsala, smásala eða á sérstökum tískusýningum; að sitja fyrir við listrænar myndatökur, höggmyndagerð
eða listmálun; að sitja fyrir í myndatökum eða kvikmyndum fyrir auglýsingar. Verkstjórn annarra starfsmanna getur
falist í starfssviðinu.
Störf í þessum klasa eru flokkuð í eftirfarandi starfaflokk:

5210 Tískusýningarfólk og annað sýningar-fólk
Fyrirsæta, módel, tískusýningarmaður

522 Afgreiðslu- og sölufólk
Afgreiðslu- og sölufólk selur vöru í heildsölu- eða smásöluverslunum, kynnir og útskýrir notkun og gæði hennar eða
selur hana með heimsóknum eða símhringingum til viðskiptavina.
Verkefnin felast venjulega í: að selja vörur í heildsöluverslunum til smásala eða stórra neytenda; að selja vörur til
viðskiptavina í smásöluverslunum; að kynna og útskýra gæði og notkun þessara vara; að selja vörur með því að ganga

hús úr húsi eða hringja í viðskiptavini. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

5221 Afgreiðslu- og sölufólk
Aðstoðarverslunarstjóri, afgreiðslumaður á lager, afgreiðslumaður í lyfsölu, afgreiðslumaður í smásöluverslun,
afgreiðslumaður í verslun, afgreiðslumaður í vöruafgreiðslu, bensínafgeiðslumaður, bifreiðasali, búðarkona,
búðarmaður, deildarstjóri í verslun (aðallega við afgreiðslu), lagermaður við afgreiðslu viðskiptavina,
pakkhúsmaður við afgreiðslu, starfsmaður við röðun í hillur, sölumaður í heildsölu, sölumaður í smásölu,
útimaður á bensínsölu, vörukynnir

5222 Húsgöngusalar og símasölufólk
Farandsali, símasölumaður, spyrill

523 Afgreiðslufólk í sölubásum og á mörkuðum
Afgreiðslufólk í sölubásum og á mörkuðum selur ýmsar vörur, s.s. handgerða leður- og textílhluti, útskorna trjávöru,
blöð og tímarit, vindlinga, sælgæti og ís í sölubásum, sem gjarnan eru staðsettir skv. leyfi á tilteknum stöðum á götum
úti eða á almannafæri, eða selur ávexti, grænmeti og aðra viðkvæma matvöru á opnum mörkuðum.
Verkefnin felast venjulega í: að kaupa og síðan selja ofangreindar og aðrar áþekkar vörur í sölubásum sem venjulega
eru í hnapp á götum eða öðrum opnum svæðum skv. heimild frá viðkomandi yfirvöldum; að selja ávexti, grænmeti og
aðra, oftast viðkvæma, matvöru á útimörkuðum. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokk:

5230 Afgreiðslufólk í sölubásum og á mörkuðum
Afgreiðslumaður í sölutjaldi, pylsusali, sölumaður á útimarkaði


